
кядезя монь щчамса содонф. А сонць Егоркась пялес галыш... Начка потмоса, губанза лазондовсть, теласонза — пицеф вастта. Ащи сон и шерхки — вов-вов пдай.

Целай кафта частт скамонза бойса машинать эса правондась. И кочегартькса и машинисттькса, и монь мархтон шарсь лекокорь васц...

Сельмя шерхконза Иван Михайловичть шерхсть, сон лоткась и шерфтезя прянц, кати мезень-бди колга кармась думондама, кати мезя-бди ляць мялезонза. А цёранятьня салаваня ащесть, учийхть, аф азонды-ли Иван Михайловичсь ненгя мезя нябуть и дивандасть пяк, што Пашкать и Машкать аласна, Егорсь тяфтама герой, сяс мес сон вохси аф шави сят геройхнень шири, конатнень няезь цёранятьня картинкаста, конат пондафт якстеря уженяса раз’еца.

Сят геройхня — оцюфт, и шамасна синь гордайхть, а кяцост синь якстеря знамят или пиндолды саблят. А Пашкать да Машкать алясна улсь аф оцю, шамац сонь улсь карунь сярентф, сельмонза тяйнят, пялес сёлкфт. Каннесь сон простой равжа щам и серай клетка мархта кепка. Фкя аньцек, што упрям улсь, и кда мезя ладяй, то стак и аф кацы, мзярс мезя эряви аф саты.

Тянь колга цёранятьня и Алёшинаса алятьнень эзда кулезь, и раз’езца тожа кулезь.

Иван Михайловичсь сёрмац сёрманя, максь цёратненди тифтень ляпошка, што-ба велеса афолхть вачь. И Васькась Петькать мархта синьцть илинят пяшкотьф сокса ракитнекста, вачкияезь эсь пилькснон ланга, дружнай увфса тусть пандонять алу, ляйть фталу, Алёшинав.

Шарндозь якама кить эзга Алёшинав-вехса километрат, а видя кинява — аньцек ветя.

Тихай ляйть тейса уйфти туста вирь. Тя вирсь пефтема, таргаф ков-бди ляк ичкизи. Ся внрть эса — озерат, конатнень эса улийхть оцю пиндолды, кода валдоптф серя, карастть, но тов цёратня аф якайхть: ичкизя да и эрьгодьмос шяйса аф трудна. Ся вирть эса лама инезида, панкта, пяштекста. Крута берекса,

